
Sente corta tli San Poblo
oquemejcuelfe

FILIPENSES

1 Naja nePoblo nequejcueloa ini nonca corta ca
tiehua Timoteo. Tejua tetietequepanoa Jesucristo.
Nemiechejcuelfea ini corta para nemonochtie tli
nenyecteque tli nenchajchonte pa puieblo de Fil-
ipos. Nemiechejcuelfea nemejua nenobispos tli
nenquenmixutea ocseque creyentes, hua neme-
jua nendidconos tli nentlapaliebea ipa inu tequetl
de Deus. 2 ToTajtzin Deus hua toTldcatzintle Jesu-
cristo ma nemiechmomeyaquelico tieinfavur hua
neyulsiebelestle.

Poblo motlajtlotlajtioya por inu creyentes de Fili-
pos

3 Cu6c naja nemiechelndmeque netietla-

sojcOmatelea noDeus por nemejua. 4 Cara
vez que notlajtlotlajtea por nemonochtie,
necpea meyac poOquelestle. 5 Nepajpoque

porque nenniechpaliebejtebitze para que
ocseque tloca ma quecaquecdé inu cuale
tlamachestelestle. Ejqueu nenniechpaliebe-
jtebitze desde que nenquecajque tietlajtultzi
Deus. 6 Deus ye opiehualuc tlayectlolilo
pa nemoyulo. Necaca seguro que yejuatzi
quesequirusque tlayectlolilutés pa nemoyulo
hasta quesencOhuasque cudc Jesucristo hualiloas.
7 NepajpOque que Deus ejqueu tlayectldliluteca
pa nemoyulo, porque ca noche sentetl noyulo

nemiechneque. Deus nemiechpaliebiluteca
ompau hua niechpaliebiluteca naja neco
cone netzacteca. Seme nenniechyuldlea

mientras nequennunutza tli oncd cate hua
nequemasegurirfea que icaca melGhuac inu
cuale tlamachestelestle. 8 Deus quematihua
que lalebes nemiechtiemoa nemonochtie.
Necmachelea que tietlasojteles Jesucristo onconca
pa noyulo para nemejua. 9 Naja notlajtlotlajtea por
nemejua ma seme xecpeacO meyac tlasojtelestle.
Notlajtlotlajtea ma xecmatect cache hua cache,
hua ma cache xecasojcomatecO. 10 Ejqueu
nenquixpejpenasque soOsantle tli cache cuale.
Tl6 ejqueu nenquechihuasque, entunses
nenquepeasque nemonemeles chepOhuac hua
amo Oque quepeas tli quejtus encuntra de
nemejua ipa inun tunale cudc Cristo hualiloas.
11 Pos Jesucristo nemiechpaliebisque para
nenquepeasque noche sosantle tli quebicatz
yectelestle. Ejqueu nentiebejcapanusque Deus
hua nentiechamohuasque.

Paranaja, tlo nenemes, nenemes para Cristo

12 Nocnihua, naja necneque ma xecmajtaco
quiene icaca necd. Noche tli necsufrirojtebitz
ijtec corsel ye ohualmochi sente bendeseyu bieye.
Necpextebitz meyac locor para netlanunutzas de
inu cuale tlamachestelestle. 13 Asi es que noche
inu soltorojte tli onco cate pa paldsio del rey hua
noche ocseque giente quemate que naja neca ne-
prieso porque netietoca Cristo. 14 Ox0 cOso in-
nochtie tocnihua ocaseque balur porque quemate
que naja neprieso por netietoca Cristo. Ayecmo

momajtea para quennunutzasque giente de tiet-
lajtultzi Deus. Quepea cache meyac confionsa ca
Deus para tlanunutzasque.

15 Mel6huac seque quennunutza giente de Cristo
porque niechpilea envidia. Queneque que tloca
ma quenchibelicd coso de yejua para que maj-
camo niechchibelic6 coso naja. Pero ocseque tla-
nunutza ca cuale inyulo. 16-17 Asi es que seque tla-
nunutza ca cuale porque niechneque. Quemate
que Deus oniechtlolejque necd para nequemelfis
tli oncOncate que inu cuale tlamachestelestle icaca
melOhuac. Pero ocseque tlanunutza de Cristo para
mobieyematesque. Amo tlanunutza de Cristo ca
sentetl inyulo. Quenejneque ma necsufriro cache
meyac turavea ademos de que netzacteca. 18 Pero
amo tli quechibelea tl6 seque ca noche sentetl
inyulo tlanunutza hua ocseque amo ca noche in-
yulo. La cosa es que innochtie tlajtlanunutza de
Cristo. Por inu nepajp0que.

Pos nepajpOques cache turavea. 19 Pos nec-
mate que niechquextisque de ipan cOrsel, porque
nemejua nemotlajtlotlajtea por naja hua porque
Espiritu Sonto niechpaliebisque. 20 Naja necneque
ca noche noyulo seme netiechamojtas Cristo.
Ca meyac balur, noso, ma netiechajchamohua,
quieme seme necchijtebitz, amo cana de repi-
ente nepinfhuas tieixtla. Tl6 nenemes ipa nonca
cuierpo noso tld nemeques amo niechtequepa-
choa, pero la cosa es que ma netiechajchamohua
Cristo. 21 Pues para naja, tl6 nenemes, nen-
emes para Cristo. Tl0 nemeques, cache cuale
turavea porque naseti miero tietlac. 22 Pero tlo

turavea necsequirus nenemes pan tloltecpactle,
cuale netietequepanus oc tepetze. De todos mo-
dos icaca tequeyo para necmates cotlaja cache
cuale nequixpejpenas; tlo cache cuale nenemes
Nnoso cox nemeques. 23 Paque oc necneque nen-
emes pero muchas veces necneque nemeques
para neyes ca Cristo. Melbhuac necpea meyac
gonas nemeques hua neyos ca Cristo. Pos mil
veces cache cuale para naja. 24 Pero la cosa es
que para nemiechpaliebis nemejua, onca nesesi-
dad que onco neyes oc tepetzi. 25 Por inu nec-
mate por seguro que ayemo nemeques. Onco
neyetenemes turavea ca nemejua. Nemiech-
paliebis para nencasesque fuiersa hua para cache
nenpajpOquesque porque nemoneltoca ca Deus.
26 Pos naja nocuepas ocsajpa ca nemotlac. Por
inu nentiechajchamoéhuasque Cristo Jesus porque
yejuatzi bel cuale oniechixutiluc.

27 Ca meyac cuerOro xenemec6 confurme tli
quejtoa inu cuale tlamachestelestle de Cristo.
Cox ney0s para nemiechejtati, cox amo neyos,
pero de todos modos necneque nejcaques
que nenyulchecOjque hua que sasie nencate.
Necneque nejcaques que nentejtequete sa secne
para que giente ma moneltocaco ica inu cuale
tlamachestelestle. 28 Hua amo xomomajtico de
toenemigos. De inu maniera nieses de mel6huac
que yejua ixniempolejteneme hua nemejua
nemomoquextejque de nemotlajtlacul. Es que
yejuatzi Deus tequetihua ca nemejua. 29 Deus
quenequihua que nemejua nemoneltocasque
tieca Cristo. Hua amo solamiente inu,
tldocamo nuyejque onemiechmacaque para

nenquesufrirusque por Cristo. 30 Nemejua hua
naja tecsufriroa por Cristo. Ye onemomacaque
cuienta quiene ca necsufrirodya antes por
yejuatzi. Pos hasta 0x0 turavea necsufrirojteca
tiepampa quieme nenquecaque.

2

Ma topichaquico quiename Cristo
nepichaquiluc

1 Tiel Cristo nemiechyulchecdthualo.
Nemoyulblea porque Cristo nemiechtlasojtlalo.
Espiritu SOnto nemoa ca nemejua ipa
nemoyulo. Onca tlasojtelestle nemotz6lo, hua
nenyulcaxOnque nencate. 2 Por inu, noso,
xenemeco de tol maniera que naja necpeas meyac
pOquelestle por nemejua. Es decir, xeyecoO sa de
sie nemoyulo. Xomotlasojtlaco sie tlOcatl ca ocsie
tlocatl. Sasie xeyeco; xeyecd complietamiente de
acuierdo. 3 Amo xecpensoruco sa de tli nemejua
nenqueneque, nimpor amo xomobieyemajtaco.
Al controrio, xomopichaquico, hua xecpensoruco
que cache cuale cate inu ocseque nemocnihua
que nemejua mismo. * XecpensOrucd para bien
de ocseque hua amo solamiente para bien de
nemejua mismo.

> Ejqueu xecpensOrucd quiene Cristo Jesus
oquepensorojque. 6 Pos yejuatzi de porsi iloaya
Deus. Pero yejuatzi amo tieimportoroOya tlo
iloas iguol quieme Deus noso amo. 7 Pos
oquecdjtiejque tli tiehuodxca. Onepichaquiluc
para quenpaliebisque tloltecpactloca. Otlocatihuac
hua onechihualuc tlocatl, hua ejqueu

tlatequepanulodya. 8 Cudc ye onechihualuc
tlocatl, yejuatzi onepichaquiluc cache turavea.
Otieneltocuc Deus mos Deus oquenejque ma
mecoa. Pos omecoac ipa sente corujtzi quieme

tlo sente tlocatl amo cualtec iloane. 9 Por inu
Deus otiechamohualuc Jesus. Tietlejcabiluc pa

elfecac hua tietlliluc ca tiemdyecmd. Otiemacuc
sente numbre cache importonte que noche
ocseque numbres. Quejtusneque que tieConietzi
cache bieyetzintle de noche. 10 Sie tunale
noche tli cate elfecac hua noche tli cate pan
tloltecpactle hua noche tli cate itzintla tldltecpactle
quecaquesque tietucoyutzi Jesus.  Cudquenuju
innochtie motlancudquetzasque tieixtlantzinco.
11 Innochtie quejtusque que Jesucristo iloac
TlOcatzintle. Ejqueu tiebejcapanusque Deus Tajtle.

Sente tlobile para tloltecpactloca

12Bieno, notlasojcoicnihua, seme nenquechijteb-
itze tli nemiechelfidya cuéc oneyeya ca nemejua.
Pos 0x0 cache impurta ma xecchihuaco ye que
bejca neca de nemejua. Xecchihuacd noche tli
Deus quenequihua para ma niese que de mel6huac
Deus nemiechmoquextiluc. Xequelndomequecd
quiene Deus quetlajyelejtalo tlin amo cuale, hua
xetiemabelicd. 13 Deus tequetihua pa nemoyulo
para nenquenequesque nenquechihuasque
tietlanequeles. Nemiechmacalo fuiersa nuyejque
para cuale nenquechihuasque san quiene ca
yejuatzi quecualejtalo.

14 Noche tli nenquechihua xecchihuaco
ca cuale. Amo xomoquejoruc0 nimpor
amo xemixcomacaco. 15 Ejqueu niondque

amo quepeas tli quejtus cuntra nemejua.
Majcamo oye nion sente folta ca nemejua.
Ejqueu xenemecd ca cuale intzolo giente tli
molojteque hua petzoteque para yejua quejtasque
que nentiepelhua Deus de meldhuac. Tlo
nennemesque ejqueu pa yecnemelestle, entunses
nenquenpaliebisque inu giente tlajtlaculteque
ma mixtlapucé. Nenquenpaliebisque quieme
sente tlobile tiechpaliebia tequejtasque vyetla
ca yohuale. 16 Nenquennunutzasque giente de
tietlajtultzi Deus, tli quetiemaca nemelestle.
De inu maniera naja nepajpOques lalebes cudc
Jesucristo hualiloas. NepajpOques porque amo
sa nienca onemiechmachte de tietlajtultzi
Deus. Amo sa nienca onetequet. 17 Mos
niechmectisque tiepampa Cristo ma ejque.
NepajpOques porque turavea nemoneltocatdsque
ca Cristo mos nenquesufrirusque tiepampa.
Nemejua nenpajpdquesque tieca Cristo, hua naja
nepajpdques ca tiehua nemejua. 18 Xepajpdquecd
nemejua nuyejque ca naja.

Timoteo hua Epafrodito
19 Necneque necchihuas tli toTlocatzintle
quenequihua. Por inu necpensOroa nima

nectitlanes Timoteo ma beya nemiechejtati.
De inu maniera nepajpOques culc necmates
de nemejua. 20 Amo necpea yeca ocsente
quieme Timoteo. Quieme naja necpensoroa
ejqueu quepensdroa yaja. Pos yaja ca sentetl
iyulo mopreocupdrus por nemejua. 21 Noche
ocseque tocnihua quetiemoa sa tli inhuoxca. Amo
quemimportoroa sOsantle de Jesucristo. 22 Pero

nemejua ye nenquixomate Timoteo quiene ca
lalebes cuale tlocatl para tlatequepanus por Cristo.
Niechpaliebejtebitz quieme sente pelalactle cudc
quepaliebea itajtzi. Tetlanunutztebitze de cuale
tlamachestelestle yaja hua naja. 23 Asi que
necneque nectitlanes Timoteo ca nemejua san
tequetl necmates tli niechpasorus naja. 24 Necpea
confionsa ca Deus que sa nima naja nuyejque
neyos ca nemejua.

25 TlasojcOmate onenniechhualtitlanque
tocni Epafrodito para oniechtequepano hua
oniechpaliebe. Ox6 niechparesieroa que
cache cuale nectitlanes ocsajpa ca nemejua.
Yaja seme tequete para Cristo ca naja. Yaja
quieme naja tecOguantOroa SOsantle quieme
tesoltorojte para Cristo. 26 Pos yaja quepea
meyac gonas nemiechejtas ocsajpa. Quepensoroa
que beles nemotequepachoa por yaja desde
que nenquecajque que yaja mococoolya.
Ox0 moyulcocoa por nemejua. 27 Mel6huac
ohualmococo. Hasta mequesquea. Pero Deus
oquepilejque icnuejtelestle, hua quepajtejque.
Naja nuyejque oniechpilejque icnuejtelestle,
para majcamo necpea ocseque tequepachule
ademds de inu tequepachule tli necpextebitz.
28 Por inu necpea cache meyac gonas nectitlanes
Epafrodito ca nemejua para que nenpajpOquesque
nuyejque cudc nenquejtasque ocsajpa. Ejqueu
naja ayecmo notequepachus tonto. 29 Xecselico
ca meyac pOquelestle, pos ica nemocni tieca
Cristo. Xecpilico meyac respieto yaja hua noche
tloca tli cate quieme yaja. 30 Pos yaja ye miero

mequesquea por tietequepanojtenemeya Cristo.
Pos lalebes mococodya hua ye miero mequesquea
por niechpaliebidya naja. OniechpaliebiOya
porque nemejua abele onenniechpaliebejque
por bejca nenyejyeya.

3

Necneque netieixomates Cristo de mel6huac
1Pos 6x06, nocnihua, xepajpdquecO porque nen-
tiehuodxcahua Tlocatzintle nencate. Xequejtaco.
Amo trabojo para naja nemiechtlajcuelfis ocsajpa
tli ye onemiechtlajcuelfe. Pos nemiechserbirus

lalebes. -
2 iXomotlachilicd! Amo xequenchibelico

cOso (quiejquech quejtoa que tecpea que
tonacayutequesque. Yejua yulpetzoteque cate.
Quechihua tlin amo cuale. 3 Tejua tecate tli
tecpea inu nacayutequelestle tli mel6huac.
Pos tejua tetieteochihua Deus de mel6huac
porque tieEspiritu de Deus tiechpaliebilo.
Tejua tetiechamohua yejuatzi Cristo Jesus, hua
amo toquitzquea itech sosantle de tonacayo.
4 Tl Oque cuale momoquextisquibne por que
quechihua meyac soOsantle para Deus, hua
por que icaca cuale tlocatl, entunses seguro
que naja cuale nomdquextisquibne ejqueu. TIo
canajyeca quepensbroa que de inu maniera
cuale momoquextis, pos naja cache seguro
nomoquextisquea. > Pos naja onetlocat pa
tonacion de Israel. Onetlocat de ipelhua
Benjamin. Cudc ye onetlocat pa checume tunale
oniechnacayutejtejque confurme tocostumbre.
Nobiebetcohua oyejyeya hebreos, hua naja

nuyejque nehebreo. Onomachte entre inu
fariseos, Oque querespetoroa inu ley de Deus
cache que ocseque giente. 6 Lalebes nechéhuatu
oneyeya ipa noreligion. Onequentepotztocaya
noche creyentes tli moneltocaque ca Cristo.
Onecyecchi noche tli niechmachtejque inu
fariseos de inu ley. Pos niondque amo oquepex
tli quejtus cuntra naja. 7 OnecpensOro que por
onecyecchi tli niechmachtejque, entunses Deus
niechcualejtalusquea. Pero 0x0 necmate que
Deus amo niechcualejtalo por noche inu tlocamo
por noneltoca tieca Cristo. 8 Pos noche inu sdsantle
ayecmo niechimportfroa ye que netieixomate
noTlOcatzintle Cristo. Tli antes onecyecchi para ma
niechselico Deus, noche inu necpea 6x0 quieme
cana tlasole. Onectlajcal ca niepa para cache
cuale netieixomates Cristo 9 hua para neyes
sasie ca yejuatzi. Hua inu abele iyes por que
por notlachihual naja neyes neyectec. Pos abele
nochihuas neyectec por necchihuas tli quejtoa
inu ley. Cache cuale Deus niechmacasque inu
yectelestle tli yebitz por 0que moneltoca tieca
Cristo. 10 Pos necneque netieixomates Cristo
de melohuac. Necneque necasojcOmates cache

cuale de inu beletelestle tli Deus tiechmacalo
porque Cristo oyulebihuac de intz6l0 mimejque.

Necneque necsufrirus tiepampa Cristo quieme
yejuatzi quesufrirojque por nopampa. Necneque
seme nenemes quieme tlo naja ye onemec pa
corujtzi cudc yejuatzi omecoac. 11 Necneque ma
mochihua noche inu ca naja para neyes cache
seguro que neyulebes ca tlaniextelestle de intzolo
mimejque.

Necchihua fuiersa para nenemes quieme Cristo
12 Amo nequejtusneque que ye necchijtebitz
intiero ejqueu. jAyemo! Turavea ayemo in-

tiero necualtec. Pero de todos modos nec-
chihua lucha para necchihuas ejqueu porque

Cristo oniechchihualtejque ma neye netiehudxca.
13 Nocnihua, amo necpenséroa que ye necchihua
noche quieme conbenierebe ma necchihua. Pero
inun quiema necchihuas, que nequelcohuas noche
tli ye opanuc, hua ca meyac gonas necchihuas
lucha para nenemes por Cristo. 14 Necchihua
fuiersa para nenemes cache quieme Cristo. Nec-
neque necases inu premio tli Deus quepealo para
naja. Tiechnutzalo para ma tecresibiruco inu
premio ompa elfecac porque tecate ca Cristo Jesus.

15 Tonochtie tli ye toyulchecojtecate ca Cristo ma
tecpensorucd de inu maniera quieme nequejto-
jtebitz. T10 en caso que nenquepensOrusque Ocsie,
Deus nemiechejtetisque inu nuyejque. 16 Pero
inun quiema, ma tecsequiruco pa tieojfe Deus de
inu maniera quieme ipa tenentebitze.

17 Nocnihua, seme xecchihuacdé quieme naja
necchihua. Nuyejque xomomacaco cuienta tlo oc-
seque neme quieme tejua teneme. 18 Meyac veces
ye onemiechelfe hua 6x0 nocuiel nemiechelfea
hasta ca nexdyutejtepiebe, que onca meyactie que
cate enemigos en cuntra de Cristo Oque ome-
coac pan corutzi. 19 Al fin Deus quenpojpo-
lusque innochtie porque amo tieteochihua Deus
tldcamo seme quepensorojteneme tlacua hua cone
hua quechihua tli incuierpo queliebea. Mos
quechijtecate tli san petzotec yejua quepensoroa
que amo mopindjtea, tldcamo mochajchamohua.

Solamiente quepensoroa de sOsantle de nonca
tloltecpactle hua amo de Deus. 20 Pero tejua tec-
pea tochod miero ompa elfecac. Tejua tetiechix-
tecate sente tiemoquextione ma hualiloa de elfe-
cac, yejuatzi TlOcatzintle Jesucristo. 21 Nonca
tocuierpo amo tonto cuale ica, pero Jesus quechi-
hualtisque ma mocuepa quiename tiecuierpo tli
ica de tlaniextelestle. Quecuepasque tocuierpo
ejqueu porque quepealo beletelestle. Cusorusque
inu mismo beletelestle tli quepealo para quesu-
jetorusque noche sosantle para ma tieneltoca.

4

1 Por inu, notlasojcoicnihua, seme xetietocaco
Cristo ca noche sentetl nemoyulo. Necpea meyac
gonas nemiechejtati ocsajpa, pos nemiechtlasojtla.
NepajpOque por nemejua, pos nencate quiename
nopremio tli Deus niechmacaque.

jXepajpOquecO!

2 Necneque que tocni Evodia hua tocni Sintique
ma moyujyulsiebicé sente ca ocsente. Ma yeco
sasie porque cate de Cristo. 3 Ox0 taja, 6que seme
teniechpaliebejtebitz para tetlanunutztenemeya
de Cristo. Mach tecneques, xeniechchibele sente
favur. Xequenpaliebe niecate tocnisohuame, Evo-
dia hua Sintique. Pos yejua seme oniechpaliebe-
jque nuyejque cudc nequennunutztaya giente de
inu cuale tlamachestelestle. Nuyejque Clemente
hua ocseque tocnihua oniechpaliebejque ipa inu
tequetl. Yejua quepea innumbres pa inu Omatl
cone tlajcuelulpancate innumbres de innochtie tli
quepeasque nemelestle nochepa.

4 Seme xepajpOquecd porque nencate
de toTlOcatzintle. Nocuiel ma nequejto:
iXepajpOquec! > Ma quejtaco giente que nemejua
nenyulcaxOnque. Jesucristo nima hualiloas.

6 Majcamo xomotequepachucoé por niontle,
tlocamo seme xetieyelfico Deus noche sosantle.
Xetietlajtlotlajtic0 hua xetietlajtlanelico hua
xetietlasojcomatelic. 7 Entunses nenquepeasque
inu yulsiebelestle tli yebitz de Deus, tli abele dque
casojcomates. Hua ejqueu nenquepensorusque
quiene conbenierebe, hua ipa nemoyulo
nenquenequesque sosantle cuale.

Xecpensorojtacd noche tlin cuale

8 Bieno pues, nocnihua, xecpensorojtacd noche
tli mel6huac, noche tli quemeresieroa respieto,
noche tli yectec, noche tli ica intiero cuale,

noche tli culcualtzi, noche tli mabestec. Seme
xecpensOrojtacd noche tlin cuale hua noche tli

yectieniehuale.

9 Xecchihuacé san quiene ca onemiechmachte
hua onemiechtlajtulmacac. Xecchihuaco noche
tli naja nemiechelfe, hua noche tli nenquejtaque
que necchihua naja. Ejqueu Deus, Oque tiech-
macalo yulsiebelestle, iloas ca nemejua.

Poéblo quentlasojcomatelea porque quepaliebejque

10 Ara ca nepdcteca ca Deus porque nemejua oc-
sajpa nenquepensoroa de naja. Por supuesto amo
nequejtusneque que onenniechelcOjque tlocamo
amo nenquepeaya locOr quiene ca nenniechualti-
tlanelisquea tomi. 11 Amonequejtoa que niechchi-
belea folta. Pos ye notech omomat neyes con-
furme ca tli beletes necpeas. 12 Paques neporube

neca. Nuyejque a veces necpea meyac. Ye
onectzeco neyes confurme ca tli beletes necpex-
teca. T10 quejtus nixbeteca cox turavea neteosebe
amo tli quechibelea. Tl0 necpea hasta subra
noso tlo amo yetla necpea, de todos modos neca
confurme. 13 Noche cuale necxicus porque yeju-
atzi niechyulchecthualo. 14 Sin embargo, ara ca
cuale que nenniechpaliebejque siendo que ne-
prieso por Cristo.

15 Nemejua pa puieblo de Filipos
nenquelndmeque cudc onepie netlanunutzaya
de Jesucristo ompa pa Macedonia. Cudc
onequistie de Macedonia, solamiente nemejua
onenniechpaliebejque. Nenniechmacaque tomi.
Tocnihua de ocsie 16ro amo niechpaliebejque.
16 Pos cubc oneyeya turavea pa puieblo de
Tesaldnica, nemejua onenniechhualtitlanelejque
tomi para nonesesidad. Amo sa sajpa,
tlocamo hasta ujpa. 17 Amo nequejtoa san
por necneque nenniechmacatasque tomi.
Amo. Pos necneque ma niese que nemejua de
melohuac nentietequepanoa Deus, pues yejuatzi
quelnOmequesque de quiene nenniechchibelejque
tlin cuale. 18 Pos ye onecresibiro noche tli
nenniechhualtitlanelejque hua 0©0x0 necpea
lalebes meyac. Ca tli neniechhualtitlanelejque
por medio de Epafrodito, necpea hasta subra.
Quieme giente quecualejta iajfey0ca cupale, pos
ejqueu Deus quecualejtalo tli nenquechihua
de que nenniechhualtitlanelejque inu tomi.
Ca inu nemejua nentiepOquelesmaca Deus.
19 Pos Deus nemiechmacasque noche tli
nemiechchibelea folta. Yejuatzi quepealo

ricojyutl hua tlaniextelestle lalebes meyac para
cuale tiechmacasque por Cristo Jesus. 20 Yejuatzi
toTajtzin Deus ma quepeacO yectieniebelestle
nochepa semejcac. Amén. Ma ejqueu iye.

Tlajpalulestle

21 Xequentlajpaluco innochtie tli cate yecteque
por Cristo Jesus. Tocnihua tli onconcate ca naja
nemiechtlajpaloa. 22 Pos noche yecteque tli cate
necO nemiechtlajpaloa, especialmente yejua tli
cate paipal0sio rey César.

23 Tiefavur Tlocatzintle Jesucristo ma iye pa
nemoyulo.

